
মতিঝিল।
৫৪১



ভাসিয়া আবদ্ধচিত, প্রেমের বন্ধনে!

রসাতলে সে ভবন দেখে সর্ব্বজনে!

নোয়াগেস্ প্রণয়িনী ঘেসেটী বেগম,

একদা রহিত যথা পারিজাত সম,

কি যাতনা আজি তথা শৃগাল বানর!

অনায়াসে ক্রীড়া করে বাঁধি নিজঘর!

একদিন যে প্রাসাদে ইংরাজ রাজন

“পুণ্যাহ” করিয়াছিল লইয়া স্বজন!

কত আড়ম্বর হায়! হইয়াছে যথা,

বিজন বিপিন এবে কিছু নাহি তথা!

একদিন শ্বেতাঙ্গেরো প্রিয়বাসস্থান

যে স্থান আছিল, তাহা বিজন শ্মশান!

সৌন্দর্য্য বর্দ্ধন আর যাহার নির্ম্মাণ

ঘটায়েছে কত রাশি অর্থতিরোধান!

এবে তার এই দশা ভাবিলে নয়নে,

অশ্রুপাত নাহি করে বল কোন্ জনে?

স্বর্গ করিয়াছে আজি নরকে গমন!

জগতের কিবা রীতি দেখ জনগন!



কি ছার এ মতিঝিল প্রাসাদ ভবন!

পরিণাম লয় তরে বিশ্বের সৃজন!

কাননে কুসুম হাসে কদিনের তরে?

সহসা তাহার শোভা বল কেবা হরে?

দিব্যকান্তি জন মূর্ত্তি সংসারে যাহার!

কে করে হরণ বল জীবন তাহার?

